
 

 

ZESTOAKO UDALA ETA “BIOLUR GIPUZKOA” ELKARTEAREN 

ARTEKO LANKIDETZA HITZARMENA. 

 

 

BILDUTAKOAK 

Alde batetik, Mikel Arregi Jauna, adin nagusikoa, 72442418-P NAN zenbakiduna 

eta Zestoako Udalaren izenean, helbidea Foru plaza 1, Gipuzkoa eta IFK 

P2002800G, Toki Araubideko Oinarriak araupetzen dituen apirilaren 2ko 

7/1985 Legearen 21.1.b) artikuluak ematen dion lege ordezkaritza betez, 

hitzarmen hau sinatzeko ahalmena duena. 

Beste aldetik, BIOLUR GIPUZKOA, nekazaritza eta abeltzaintza ekologikoaren 

aldeko elkartea (aurrerantzean Biolur), G20460515 IFK zenbakiduna, erakunde 

horren izenean, ordezkari den MIRIAN ARRIZABALAGA BADIOLA, 72576135 A 

NAN zenbakiduna eta erakundeko  Lehendakaria den aldetik, eta hitzarmen hau 

izenpetzeko ahalmen nahikoa duena, 1993-ko Abuztuaren 10ean 

AS/G04071/1993 erregistro zenbakiarekin inskribatutako elkartearen estatutuek 

dioten bezala eta 2020ko uztailaren 4ean egindako batzar orokorrean lehendakari 

gisa izendatutako eta erregistratutako agiriak egiaztatzen duen ahalmena dela 

bide.  

Ordezkari biek gaitasun juridiko nahikoa aitortzen diote elkarri, eta beren 

erakundeen izenean dokumentu hau sinatu dute. Horretarako, honako hau 

ADOSTEN DUTE 

LEHENENGOA.- Egun bizi dugun krisi ekologiko eta sozialean sentitu ditzakegun 

diskurtso zabal eta urrunekoak gure lurralde eta herrietan nola eragiten duten 



 

aintzat hartzea ezinbestekoa zaigu. Testuinguru horretan, elikadura –ekoizpenetik 

kontsumoraino– ardatz funtsezkoa da, ildo hauek osatzen dutena, besteak beste: 

herritar orori elikadura osasuntsua bermatzea, tokiko elikagaien ekoizpena 

sustatzea,  nekazaritza jasangarria garatzea eta landa eremu biziak sustatzeko 

lehen sektoreko erreleboa edota nekazarien lanaren duintasuna bermatzea. 

BIGARRENA.- Jendarteari elikagai osasuntsuak bermatzeko eta tokiko elikagaietan 

oinarritutako sistema iraunkorrak eraikitzeko -ekoizpenetik hasi eta  

kontsumorainoko katean- ekoizpen ereduari lotutako alderdiak lehen lerrora 

ekarri behar dira, nekazaritza eta abeltzaintza agroekologikoa eta iraunkorraren 

bidez gure lurraren epe luzeko emankortasuna bermatzeko.   

HIRUGARRENA.- Elikadura Burujabetza ulertzen dugu herriek elikagai nutritiboak 

eta kulturalki egokiak izateko duten eskubide gisa; edonorentzat eskuragarriak, 

eredu iraunkorrean eta ekologikoki ekoiztuak diren elikagaiak, herriak berak 

elikapen zein ekoizpen-eredua erabakitzeko eskubidea bermatzen duena. 

LAUGARRENA.- Elikadura burujabetzaren bidea garatzeko ezinbestekoa da, 

batetik, egun dauden nekazariak trantsizio agroekologikorako urratsak ematea  eta 

nekazari edo ekoizle berriek gure eskualdeetan proiektu berriak abian jartzea, 

guzti horretarako beharrezkoak diren erremintak eta baliabideak ahalbidetuz.  

BOSTGARRENA.-  Zestoako Udalaren helburua da tokiko elikagaietan 

oinarritutako sistemak eraikitzea, ingurumena errespetatzen dutenak, 

iraunkorrak, inklusiboak, erresilienteak, seguruak eta dibertsifikatuak, herritar 

guztientzat osasuntsuak eta irisgarriak izango direnak eta tokiko enplegua 

sustatuko dutenak, nekazaritza-ekologikoa eta elikadura-burujabetzaren 

ikuspegitik. 

SEIGARRENA.- Biolur elkartea, nekazaritza eta abeltzaintza ekologikoaren aldeko 

irabazi asmorik gabeko elkarte bakarra da Gipuzkoan, nekazari, abeltzain eta okin 

ekologikoen erreferente eta bilgune nagusia izanik. Egun 131 bazkide 

ekoizle/baserritar eta 190 bazkide herritarrez osatua dago elkartea, Gipuzkoako 

eskualde ezberdinetan banaturik: Debagoienan 66, Urolan 69, Goierrin 45, 

Debabarrenan 37, Tolosaldean 26, Donostialdea-Bidasoan 54; eta Euskal 

Herriko gainerako herrialdeetan beste 24. 

ZAZPIGARRENA.- Krisi ekosozialean dagozkigun erantzukizun, eskumen eta 

ahalmenen arabera jarduteaz gain lankidetzak sustatu eta harremanak eraikitzea 

ezinbestekoa da. Horregatik, tokian tokiko eragile publiko eta sozialen arteko 

lankidetzaren bidean Gipuzkoan Biolur eta udalen arteko sare agroekologikoa 

garatzea lagungarria izango da. Horregatik guztiagatik, alde biek  hitzarmen hau 

sinatzen  dute, honako klausula hauen arabera: 

KLAUSULAK 

LEHENENGOA.-  Helburua 

Hitzarmen honen helburua bi erakundeen arteko harremanak eraiki eta 

lankidetzak sustatzea da, Gipuzkoako udalen eta Biolurren arteko sare 

agroekologiko sendo bat sortzeko eta sektore agroekologikoa eta tokiko elikadura 

sistema iraunkorren bidea garatzeko. 

Biolurrek hiru hamarkadatako ibilbide luzean, eredu ekologikoa sendotu eta 

gizartearentzat osasungarriak diren elikagaien aldeko apustua egin du. Bide 

horretan, zuzenean eta zeharka Biolurrek ekoizpen eta kontsumo arduratsurako 

sentsibilizazio eta ahalduntze ekimen eta jarduera ugari jorratzen ditu urtero, eta 

proiektu ezberdinak garatu izan ditu lankidetzan beste eragile askorekin batera. 

Hortaz, elkarteak ekarpena egiten dio interes orokorrari eta herritar guztien ongia 

sustatzen du, elkartearen ekarpena bazkideez haratagokoa izanik.  

Une jakin honetan, BIOLUR-ek proiektu guztiz eta zehar estrategikoa du, 

Zestoan kokatua den AMILLUBI baserrian.  

Proiektu hau Zestoako udalerrian kokatuta dago, Iraetako Meandroan zehazki. 

Bertan, salmentan dagoen Amillubi Txiki baserria bere lurrekin kokatzen da. 

Etxebizitzaz gain, baserriko lursailak 25.000 m2-ko nekazal eremua, 15.000 m2-ko 

belardi naturala eta 4 hektarea baso dira. Lur eremuak balio agroekologiko handia 

izateaz gain, baratzegintzarako zein frutagintzarako dituen lur emankorrengatik, 



 

biodibertsitate handiko eremua da eta basogintza zein nekazaritza eredu 

ekologikoak eta iraunkorrak sortzeko  ezinbesteko baliabide naturalez osatua 

dago (ura, eguzki betea, basoa…),  krisi klimatikoaren aurrean lurrari lotutako 

elikagaiak zein arnasgune sozio-ekologikoak sortzeko eremu interesgarria 

bihurtuz. 

AMILLUBIren kokapenak ere garrantzia berezia hartzen du Eusko Jaurlaritzako 

Visesa enpresa publikoaren 26 hektareako nekazaritza lur eremuaren alboan 

dagoelako. Horrekin batera, proiektuaren garapenerako interesgarria eta 

baliagarria izango den mugikortasunari begirako kokapena du, erraztasun 

logistikoak eskainiz. 

Amillubi proiektuak, Biolurren lidergoarekin eta hainbat eragile publiko-pribatu 

nahiz sozialekin lankidetzan, helburu nagusitzat ditu Elikadura Burujabetza 

garatzeko elikagaien ekoizpen nahiz kontsumo jasangarria bermatzea eta hori 

gauzatzeko lan baldintza duinak eskaintzen dituzten proiektu ekonomiko errealak 

sortzea. Horrek guztiak bihurtzen du AMILLUBI ARNASGUNE AGROEKOLOGIKOA, 

eta bertan trantsizio ekosoziala garatzeko aukera erreal eta itxaropentsua. 

Amillubi proiektuaren lehen fasearen inbertsioak ondorengo aurreikuspena du. 

 

 

BIGARRENA.- Zestoako Udalaren konpromisoak   

Bide honetan, Zestoako Udalak hartzen dituen konpromisoak ondorengoak dira: 

1. Biolur elkartea sektore agroekologikoaren lankide erreferente 

gisa aitortzea. 

2. Udalak sustatu edo garatu nahi dituen proiektu agroekologikoen 

berri ematea Biolur elkarteari, eta dagokion informazioa 

parteakatzea. 

3. Udala eta Biolurren arteko lankidetza lanetan aritzeko 

beharrezkoa litzatekeen informazioa erraztasunez eskuragarri 

PROIEKTUA GARATZEKO INBERTSIOA 2023 2024 2025
38.000,00 €           215.000,00 €         132.000,00 €         

16.437,00 €           49.312,00 €           49.312,00 €           

10.000,00 €           15.000,00 €           11.000,00 €           

2.000,00 €              6.000,00 €              6.000,00 €              

66.437,00 €     285.312,00 €   198.312,00 €   

KOMUNIKAZIOA

BESTEAK

GUZTIRA

JABETZA ESKURATZEA

 DINAMIZAZIO ETA KOORDINAZIOA



 

jartzea, beti ere Seigarren klausulan aipatutakoak aintzat hartuz 

(izaera pertsonaleko datuak eta sekretu profesionala). 

4. Biolur elkarteak egiten duen lana babestea, eta hitzarmen honen 

bitartez AMILLUBI proiektua garatzeko ekarpena egitea 

hurrengo epeetan zatikatuta: 

o 2023 urtea---4.000 € 

o 2024 urtea---14.000 € 

o 2025 urtea---14.000 € 

5. Ordainketak egiteko modua honako hau izango da: 

◦ 2023 urtean, 4.000 € ordainduko dira abenduan.  

◦ 2024 urtean, 14.000 € ordainduko dira bi zatitan. 

Lehendabiziko ordainketa, %50, hau da, 7.000 € urtarrilaren 

amaieran egingo da eta beste %50a, irailaren amaieran.  

◦ 2025 urtean, 14.000 € ordainduko dira bi zatitan. 

Lehendabiziko ordainketa, %50, hau da, 7.000 € urtarrilaren 

amaieran egingo da eta beste %50a, irailaren amaieran.  

6. Agroekologiaren eta elikadura burujabetzaren bidea euren 

herritarrekin garatzeko lan ildo propio gisa hartzea.  

7. Biolur elkartearekin lankidetzan, agroekologiaren eta elikadura 

burujabetzaren inguruan udalerrian antolatzen diren 

ekimenetan parte hartuko du, horretarako beharrezkoak diren 

azpiegiturekin edota antolaketan lagunduz. 

8. Elkarlanerako marko ezberdinetan parte hartzea, Udalak 

Biolurren eta Biolurrek Udalean. 

HIRUGARRENA.- BIOLUR-en konpromisoak 

Bide honetan Biolurrek hartzen dituen konpromisoak ondorengoak dira: 

1. Zestoako Udala Biolurren sare agroekologikoaren kide gisa aitor-

tzea. Amillubi proiektuarekin lotuta, gauzatzen duen ekimen oro-

tan laguntzaile bezala udalaren aipamena eta logoa azaldu behar-

ko ditu. 



 

2. Amillubi proiektuarekin lotuta dauden batzar, ekimen eta ekitaldi 

guztietara Udala gonbidatzea eta proiektuaren berri uneoro edu-

kitzeko bitartekoak izatea.  

3. Udalak agroekologia eta elikadura burujabetzaren bidean sustatu 

nahi dituen ekimen edo proiektuetan Biolur elkartea bidelagun 

izatea. 

4. Eskualdeko baserritar ekologikoen eta, oro har, sektorearen 

errealitatearen inguruan –bai alderdi tekniko zein sozialetan-  

Biolurrek duen ezagutza elkarbanatzea. 

5. Biolurren jardunaren berri ematea, GURE LURRIÑA boletinaren 

bitartez. 

6. Biolurreko batzar nagusietan parte hartzeko aukera bermatzea, 

bozkarik gabe. 

7. Biolurrek egiten dituen formazioen berri izatea eta udal langileek 

parte hartzeko aukera izatea, kide izateagatik dagozkien baldin-

tzetan eta Biolurrek sortzen dituen materialak bazkideek duten 

prezio berean eskuratzeko aukera izatea. 

8. Udalerrian agroekologiarekin eta elikadura burujabetzetzarekin 

lotutako ekimen bat antolatzea, Zestoako Udalarekin lankidetzan. 

9. BIOLUR-ek hurrengo urte bakoitzeko martxoaren 31rako zurike-

ta eta dokumentazio guztia aurkeztu beharko du. Txostenaren 

bidez azaldu beharko du zertan erabili duen jasotako laguntza, 

eta gastuen inguruko azalpena eman beharko du haiek justifika-

tzeko agiriak barne. Ezingo du, inolaz ere, diruz lagundutako jar-

dueraren kostuaren % 100etik gorako diru-laguntza publikorik 

jaso.  

  

LAUGARRENA – Deuseztatze arrazoiak  

Hitzarmen honen  bosgarren klausulan aurreikusitako indarraldia igarotzeaz gain, 
honako arrazoi hauengatik ere ebatzi ahal izango da: 
 

 Ezarritako epea bete denean. 
 Alderdi sinatzaileek hala adosten badute. 



 

 Aldeetako edozeinek bere kabuz hala erabaki duelako, hartutako 
konpromisoak betetzea oztopatzen edo eragozten duten salbuespenezko 
arrazoiak direla eta bi hilabeteko aurrerapenarekin jakinarazpen fede-
emailea egin ondoren. 

 Alderdiek beren gain hartutako betebeharrak eta konpromisoak ez 
betetzea. Kasu honetan, aldeetako edozeinek errekerimendu bat egin ahal 
izango dio alderdi urratzaileari, bi hilabeteko epean bete ez diren 
betebeharrak edo konpromisoak bete ditzan. Errekerimendu hori 
Hitzarmenaren Jarraipen Batzordeari jakinaraziko zaio. Adierazitako epea 
igarota, ez-betetzeak bere horretan jarraitzen badu, hura zuzendu zuen 
alderdiak hitzarmena suntsiarazteko arrazoia jakinarazi beharko die 
alderdi sinatzaileei, eta hitzarmena suntsiarazitzat joko da. 

BOSGARRENA.-Iraupena 

Hitzarmen hau  2023ko  azaroaren 1ean sartuko da indarrean, eta abenduaren 31 

arteko epealdia izango du. Bi aldeak ados agertuz gero, hitzarmena urtez urte 

luzatu ahal izango da legeak ezartzen dituen mugen barruan, hala ere, aurreko 

urteko gastuen balantzea eta egindako lanaren memoria aurkeztu beharko du 

Biolurrek, hurrengo urterako diru-laguntza osoa jaso ahal izateko. 

Luzapen epe hori ezin izango da 4 urte baino gehiagokoa izan. (Sektore 
Publikoaren Araubide Juridikoaren urriaren 1eko 40/2015 Legearen 49 
g.l .artikulua). 
 
SEIGARRENA – Izaera pertsonaleko datuak eta sekretu profesionala  

Alde biek adierazten dute, 15/1999 Datu Babeserako Lege Organikoen xedapenak 

ezagutzen dituztela eta konprometitzen direla bertan aurreikusitako eskakizunak 

betetzera, hitzarmen honen baitan erabiliko diren pertsonen datuei dagokionez.  

 

ZAZPIGARRENA.- Jarraipen-batzordea. 
 
Jarraipen-batzorde bat osatuko da, hitzarmen hau garatzerakoan izan litezkeen 
interpretazio-arazoak eta bestelakoak konpontzeko. Batzorde hori paritarioa 
izango da eta lau kidek osatuko dute: Udalak izendatutako bi eta Biolur Elkarteak 
izendatutako beste bi. 
 
Jarraipen-batzordea urtean behin bilduko da gutxienez eta azalpenezko izaeraz 
soilik, ondoko zereginak izango ditu: 
 

1. Gauzatu beharreko jardueren urteko plangintza eta berauen egutegia 
finkatzea. 



 

2. Hitzarmen hau garatzeko koordinazioa eta jarraipena egitea. 
3. Hitzarmena aldatzeko proposamenei aurre egitea. 
4. Hitzarmena aplikatzetik sortzen diren interpretazio desberdintasunak 

ebaztea. 
5. Alderdiek beharrezkotzat jotzen duten beste edozein gai aztertzea. 

 

ZORTZIGARRENA.- Araubide juridikoa 

Hitzarmen honek izaera administratiboa du eta bere interpretazio eta garapena 
ordenamendu juridiko-administratiboaren arabera egingo da. 
 
Hitzarmen honetan jasotzen ez denerako administrazio arloko legeriara joko da; 
bereziki, hauetara: urriaren 1eko 39/2015 Legea, Prozedura Administratibo 
Erkideari buruzkoa eta urriaren 1eko 40/2015 Legea, Administrazio Publikoen 
Araubide Juridikoari buruzkoa. 
 
Hitzarmen hau ez betetzearen ondorioz sortutako auziak ebazteko eskuduntza 
Administrazio Auzietarako Epaitegi eta Auzitegiena izango da. 
 
BEDERATZIGARRENA.- Ez betetzea. 
 
Hitzarmen honetan ezarritako baldintzetako edozein ez betetzea, hitzarmena 
berraztertzearen kausa izan daiteke eta, kasu horretan, hitzarmena baliogabetu eta 
bidegabe jasotako diru-zenbatekoak itzularaztea ekar lezake. 
 
HAMARGARRENA.- Hitzarmenaren ondorioak. 
 
Hitzarmen honek ez du bertan parte hartzen duten aldeen eskuduntzetan inolako 
aldaketarik edo murrizketarik ekartzen. Honen bidez, bi aldeek hitzarmen bertan 
hartu konpromisoak eta beraien ondorioz sortutako eginkizunak baino ez dituzte 
bere gain hartzen.  
 
Ados daudenaren froga modura, esku-hartzen duten bi alderdiek honako 
Lankidetza Hitzarmen hau izenpetzen dute, idazpuruan adierazitako lekuan eta 
egunean.  
 
Eta goian azaldutakoarekin ados daudela frogatzeko, bi alderdiek honako 
Hitzarmen honen bina kopia izenpetzen dituzte, adierazitako egunean eta lekuan. 

Alde biek dokumentua irakurri dute, eta guztiarekin ados daudenez, dokumentua 

hiru aletan sinatu dute adierazitako lekuan eta egunean. 

 

Zestoan, 2023ko azaroaren 24an 



 

 

Sinatua:  

 

 

__________________________ 

Mikel Arregi Urrutia, 

Zestoako alkatea                                

 

 

 

__________________________ 

Mirian Arrizabalaga Badiola, 

Biolur elkarteko Lehendakaria. 

 

 

 

 

 

 


